
Shri Sadashiva Stotram

శ్రీసదాశివస్తోత్రమ్ 

పఙ్కజోద్భవ ప్రపూజితాఙ్ఘ్రి   పఙ్కజద్వయం
కిఙ్కరికృతమరోగమప్రమేయమవ్యయమ్  ।
సఙ్కటాపహం సమస్తలోకపాలనోత్సుకం
చిన్తయామహే సదాశివం శివార్ధవిగ్రహమ్   ॥ ౧॥
ఆగమాన్తచారిణం నికృతమతవారణం
వాగతీతమద్వయం విరాజవాహనప్రియమ్  ।
నాగభూషణం కురఙ్గధారిణం  విరాగినం
చిన్తయామహే సదాశివం శివార్ధవిగ్రహమ్   ॥౨॥
భాలనేత్రదగ్ధమన్మథ   ప్రముగ్ధవిగ్రహం  
భాలస్థితే  భానుమౌలిమాద్రిరాజసాయకమ్  ।
నీలలోహితం నిశీధినీశ నిర్మలాఙ్గకం
చిన్తయామహే సదాశివం శివార్ధవిగ్రహమ్   ॥ ౩॥
పాదయుగ్మసార సాశ్రితద్వయపాదపం
నాదరూపమద్రిజా  ఘనస్తనప్రమర్దినమ్   ।
వేదవేద్యమాదిదేవముగ్రముక్శవాహనం
చిన్తయామహే సదాశివం శివార్ధవిగ్రహమ్   ॥ ౪॥
దేవనిమ్నగా తరఙ్గ శీఖరోల్లసజ్జటం 
భావనావిధూరగం కపాలినం పినాకినమ్ ।
పావనం పురాతనం పురాత్రయప్రభఞ్జనమ్  
చిన్తయామహే సదాశివం శివార్ధవిగ్రహమ్   ॥ ౫॥
శీతలచలాత్మజ హృదమ్బుజ భాస్కరం
వీతరాగయోగివృన్ద చిదారఙ్గనర్తకమ్   ।
సారగం సనాతనం సమాధికం సదానతం
చిన్తయామహే సదాశివం శివార్ధవిగ్రహమ్   ॥౬॥

రామనామమన్త్ర తత్త్వచిన్తనైకచేతసాం 
కామనాశనం కృషాణు లోచనం నిరఞ్జనమ్  ।
వ్యోమకేశమీశ్వరం భవమ్భవాబ్ధి తారకం
చిన్తయామహే సదాశివం శివార్ధవిగ్రహమ్   ॥ ౭॥
బన్ధహీన  లోకబన్ధు మన్దకాన్తకం
సిన్దురాస్య  బాహులేయ లాలనలోలుపమ్ ।
దణ్డిచర్మచేలమీహితార్థధం   సుఖాస్పదం
చిన్తయామహే సదాశివం శివార్ధవిగ్రహమ్   ॥౮॥
సత్యచిద్ఘనం  వికల్పహీనమక్శయం పరం
నిత్యమీశ్వరం కృశాణురేతసం నిరాగసమ్ ।
మృత్యుభీతిభేదకం మృగేన్దుపుత్రపాలకం 
చిన్తయామహే సదాశివం శివార్ధవిగ్రహమ్   ॥౯॥
విష్టపోద్భవస్థితి   ప్రనాశకారణం  శివం
దుష్టదైత్యసూదనం   కపాలశూలధారణమ్ ।
శిష్టపాలనం  గిరీశమష్టమూర్తిమన్వహం
చిన్తయామహే సదాశివం శివార్ధవిగ్రహమ్   ॥ ౧౦॥
భూతనాయకం విభూతిభూషణం విషాశినం
పాథగౌకనాశనం పవిత్రమస్థిమాలినమ్   ।
జాటరూపకాన్తికామ్యకేశపాశశోభినం
చిన్తయామహే సదాశివం శివార్ధవిగ్రహమ్   ॥ ౧౧॥
తారకేశ శేఖరం తమాలనీల కన్ధరం
తారకస్వరూపకం త్రివర్గసిద్ధిదాయకమ్    ।
తారకారి తోషణైక  తత్పరం దిగమ్బరం
చిన్తయామహే సదాశివం శివార్ధవిగ్రహమ్   ॥ ౧౨॥
స్తోత్రమేతదుత్తమం  సమస్తసూరిభావితం
గోత్రనన్దినీపతి   ప్రియఙ్కరం  శివఙ్కరమ్ ।
శ్రోత్రసౌఖ్యహేతుకం   ముదా సదాపి యః పఠేద్-
సార్ద్రయా  సుగీత పూతమచ్యుతం పదం లభేత్ ॥ ౧౩॥
ఇతి శ్రీసదాశివస్తోత్రం   సమ్పూర్ణమ్  ।

2 sanskritdocuments.org



శ్రీసదాశివస్తోత్రమ్ 

Proofread by NA, Sunder Hattangadi

Shri Sadashiva Stotram

pdf was typeset on February 3, 2023

Please send corrections to sanskrit@cheerful.com

sadAshivastotram.pdf 3


	Document Information
	Document Text
	Document Credits

